
	Bybelstudie

Is die God van die Ou Testament ook die God van die Nuwe Testament?

Daar is baie benaderings wat gevolg kan word om bostaande te bevestig. Ons kan nou na een van die baie kyk, gebaseer op: 

Jesus: 
Die Seun van die mens, die Seun van God en die Dienskneg van die Here

1. Inleidend:

Vrae soos die volgende word baie gevra:

· Daar is ander oergeskrifte wat ook vloedverhale bevat. Het die Bybel dit nie van hulle gesteel nie?
· Die vraag: “Hoe kan ‘n God van liefde so wreed wees soos beskryf in die Ou Testament?”

· Die bewering: “Ag, daar is ‘n ‘goue lyn’ in alle gelowe”

· Die vraag: “Hoe kan die Christen so ongevoelig wees deur nie ander se geloof te respekteer nie?”

· Die bewering: “Die Ou Testament is slegs sprokies verhale. Dit is nie werklike gebeure nie.”

· Die bewering: “Ander gelowe se geskrifte bevat ook karakters van die Ou Testament. Wat maak die Bybel so uniek?”

In hierdie studie kan uit die Bybel gesien word dat daar geen twyfel hoef te bestaan dat daar slegs een God is en dat Jesus Christus God Self is wat op aarde God se wil kom vestig het.
2. Jesus: Seun van die Mens

Uit die koningshuis van Dawid gebore
Jesaja 9:5-6: “5Want ‘n Kind is vir ons gebore……6tot vermeerdering van die heerskappy en tot vrede sonder einde, op die troon van Dawid en oor sy koninkryk, om dit te bevestig en dit te versterk deur reg en deur geregtigheid, van nou af tot in ewigheid. Die ywer van die Here van die leërskare sal dit doen (53 vertaling).”
Jesaja 11:10: “In die tyd sal iemand uit die geslag van Isai ‘n vaandel wees vir die volke. Die nasies sal na hom vra, en sy woonplek sal hoë aansien geniet.” 
Daniël 7:13-14: “13My nagtelike visioen het voortgeduur: daar het in die wolke iemand aangekom, iemand soos ‘n menslike wese. Hy het na Hom toe gegaan wat ewig lewe en is voor Hom gebring. 14Aan dié menslike wese is die heerskappy en eer en koningskap gegee sodat al die volke, nasies en taalgroepe Hom sou dien. Sy heerskappy is ‘n ewige heerskappy, dit sal nie tot niet gaan nie; Sy koningskap sal nie ophou nie.”
Keiser Augustus se sensus het veroorsaak dat ons vandag kan weet dat Jesus wel uit die stam van Dawid gebore is. Lukas 2:1-4
Openbaring 5:5: “Toe sê een van die ouderlinge vir my: ‘Moenie huil nie. Kyk die Leeu uit die stam van Juda, die afstammeling van Dawid, het die oorwinning behaal en kan die boek met die sewe seëls oopmaak.’”

Die Messias, uit die stam van Juda, Jesus Christus.
3. Jesus: Die Seun van God
Jesaja 63:9 (53 vertaling): “In al hulle benoudheid was Hy benoud, en die Engel van sy aangesig het hulle verlos; deur sy liefde en deur sy medelyde het Hý hulle verlos; en Hy het hulle opgehef en hulle gedra, al die dae van die ou tyd.”

Johannes 1:1: “In die begin was die Woord daar, en die Woord was by God, en die Woord was self God.” 

Johannes 1:14: “Die Woord het mens geword en onder ons kom woon. Ons het Sy heerlikheid gesien, die heerlikheid wat Hy as enigste Seun van die Vader het, vol genade en waarheid.”  

Kolossense 1:15-16: “15Die Seun is die Beeld van God, van God wat nie self gesien kan word nie. Die Seun is die Eerste, verhewe bo die hele skepping. 16God het deur Hom alles geskep wat in die hemel en op aarde is: alles wat gesien kan word en alles wat nie gesien kan word nie, konings, heersers, maghebbers, gesagvoerders. Alles is deur Hom en vir Hom geskep.”
Johannes 14:9-11: “9En Jesus sê vir hom: ‘Ek is al so lank by julle, en ken jy My nie, Filippus? Wie My sien, sien die Vader. Hoe kan jy dan sê: ‘Wys vir ons die Vader’? 10Glo jy nie dat Ek in die Vader is en die Vader in My nie? Die woorde wat Ek met julle praat, praat Ek nie uit my eie nie; maar dit kom van die Vader wat in My bly en sy werke doen. 11Glo in My omdat Ek in die Vader is en die Vader in My; of anders, glo op grond van die werke self.”
Matteus 17:2-8: “2Daar het Sy voorkoms voor hulle oë verander: Sy gesig het begins straal soos die son, en Sy klere het wit geword soos die lig. 3Skielik het Moses en Elia aan hulle verskyn en met Jesus gepraat. 4Toe sê Petrus vir Jesus: ‘Here, dit is goed dat ons hier is. As U wil, sal ek hier drie hutte bou: een vir U, een vir Moses en een vir Elia.’ 5Terwyl hy nog praat, het ‘n helderligte wolk skielik sy skaduwee oor hulle gegooi, en ‘n stem uit die wolk het gesê: ‘Dit is my geliefde Seun oor wie Ek My verheug. Luister na Hom.’ 6Toe Sy dissipels dit hoor, het hulle baie bang geword en op die grond neergeval. 7Maar Jesus het na hulle toe gekom, hulle aangeraak en gesê: ‘Staan op en moenie bang wees nie.’ 8Toe hulle opkyk, het hulle niemand gesien nie, net Jesus alleen.” Sien ook Markus 9:2-8 en Lukas 9:28-36. 

4. Jesus: Die Dienaar van God

Jesaja 42:1-4 : “1Hier is my dienaar, Ek stel hom aan. Ek het hom uitverkies, hy geniet my guns. Ek laat my Gees op hom kom, hy sal my wil aan die nasies bekend maak. 2Hy sal nie roep nie, hy sal nie hard skree nie, hy sal nie sy stem op straat laat hoor nie. 3’n Geknakte riet sal hy nie afbreek nie, ‘n lamppit wat dof brand, sal hy nie uitdoof nie. Hy sal my wil bekend maak soos dit is. 4Self sal hy ook nie uitgedoof of geknak word nie totdat hy my wil op aarde gevestig het. Die eilande wag op wat hy hulle sal leer.” 
Jesaja 53: “1Wie sal ons glo as ons hiervan vertel? Wie sal die mag van die Here hierin kan raaksien? 2Die dienaar was soos ‘n loot wat voor die Here uitspruit, soos ‘n plant wat wortel skiet in droë grond. Hy het nie skoonheid of prag gehad dat ons na hom sou kyk nie, nie die voorkoms dat ons van hom sou hou nie. 3Hy was verag en deur die mense verstoot, ‘n man van lyding wat pyn geken het, iemand vir wie die mense die gesig wegdraai. Hy was verag, ons het hom nie gereken nie. 4Tog het hy ons lyding op hom geneem, ons siektes het hy gedra. Maar ons het hom beskou as een wat gestraf word, wat deur God geslaan en gepynig word. 5Oor ons oortredings is hy deurboor, oor ons sondes is hy verbrysel; die straf wat vir ons vrede moes bring, was op hom, deur sy wonde het daar vir ons genesing gekom. 6Ons het almal gedwaal soos skape, ons het elkeen sy eie pad geloop, maar die Here het ons almal se sonde op hom op hom laat afkom. 7Hy is mishandel, maar hy het geduldig gebly, hy het nie gekla nie. Soos ‘n lam wat na die slagplek toe gelei word en soos ‘n skaap wat stil is as hy geskeer word, het hy nie gekla nie. 8Terwyl hy gelei het en gestraf is, is hy weggeneem, en wie van sy mense het dit ter harte geneem dat hy afgesny is uit die land van die lewendes? Hy is gestraf oor die sonde van my volk. 9Hy het ‘n graf gekry by goddeloses, hy was by sondaars in sy dood al het hy geen misdaad gepleeg nie en al was hy nooit vals nie. 10Dit was die wil van die Here om hom te verbrysel, om hom die pyn te laat ly. As hy sy lewe as skuldoffer gee, sal hy ‘n nageslag hê en nog lank lewe, deur hom sal die wil van die Here sy doel bereik. 11Na sy bitter lyding sal hy weer die lig sien en hy sal die Here ken. My dienaar, die regverdige, sal baie mense regverdig maak: hy sal die straf vir hulle sonde dra. 12Daarom gee Ek hom ‘n ereplek onder die grotes. Hy sal saam met magtiges die oorwinning vier omdat hy hom in die dood oorgegee het en as misdadiger beskou is, omdat hy die sondes van baie op hom geneem het en vir oortreders gebid het.”
Romeine 15:7-9: “7Aanvaar mekaar dan, soos Christus julle ook aanvaar het, tot eer van God. 8Ek bedoel dit: Christus het gekom om in belang van die Jode ‘n dienaar te word; Hy moes vir hulle die waarheid van God bevestig deur die beloftes wat die voorvaders ontvang het, waar te maak. 9Hy het ook gekom sodat die ander nasies God oor sy ontferming sou verheerlik, soos daar geskrywe staan: ‘Daarom sal ek U loof voor die nasies, en tot eer van u Naam sal ek ‘n lofpsalm sing.’”
Openbaring 22:1-3: “1Toe het die engel my die rivier met die water van die lewe gewys. Dit is helder soos kristal en dit stroom uit die troon van God en van die Lam uit. 2Tussen die hoofstraat van die stad aan die een kant en die rivier aan die ander kant staan die boom van die lewe. Hy dra twaalf keer per jaar vrugte: elke maand lewer hy sy vrugte. Die blare van die boom bring genesing vir die nasies. 3Daar sal niks meer wees wat deur God vervloek is nie. Die Troon van God en van die Lam sal in die stad wees, en Sy dienaars sal Hom dien.”
Jesus, die Seun van die mens, Seun van God en Dienaar van God het uit die dood opgestaan en vervolmaak wat die mens nie kon doen nie. Hy het ook gedoen wat geen ander god kon doen nie. Hy het duidelik aan die mens gewys dat Hy die enigste God is wat bestaan en kan lewe gee, die ewige lewe. Ons moet Sy verlossingswerk aanneem. Hy het gegaan en vir ons plek voorberei. Is ons gereed wanneer Hy ons kom haal?

